
Урысейм и Президен-
тым и полномочнэ лIы-
кIуэу КИФЩI-м щыIэ Чай-
кэ Юрийрэ округым хыхьэ 
щIыналъэхэм я Iэтащхьэ-
хэмрэ хэтащ унафэщI ныб-
жьыщIэхэм я «Кавказым 
и къэкIуэнур» щIыналъэ-
зэхуаку клубым иригъэ-
кIуэкIа, илъэсым къри-
кIуахэр щызэхалъхьэжа 
зэхуэсым.

«КАВКАЗЫМ и къэкIуэ-
нур» зыфIаща, унафэщI 
ныб жьыщIэхэм я щIына-
лъэзэхуаку клуб» щIэныгъэ 
проектыр егъэзащIэ Кав-
каз Ищхъэрэм ит еджапIэ 
нэхъыщхьэхэм я студент-
хэм я зэгухьэныгъэм, Уры-
сей Федерацэм и Прези-
дентым и полномочнэ лIы-
кIуэу Кавказ Ищхъэрэ 
 федеральнэ щIыналъэм 
щы  Iэм и аппаратым и нэIэ 
щIэтрэ Президент грантхэр 
я щIэгъэкъуэну. Зи лэжьы-
гъэр фейдэ къегъэщIыным 
темыщIыхьа, «Урысейр Iэ-
малхэм я къэралщ» плат-
формэм иригъэкIуэкIа зэ-
пеуэхэм щытекIуахэр зэ-
къуэгъэувэнырщ жэрдэ-
мыр зыхуэгъэзар.

«Фи кIэух съездым къри-
кIуэхэм япкъ иткIэ проект-
хэр, КИФЩI и социально-
экономикэ зыужьыныгъэм 
хуэщхьэпэнухэр зэхэфлъ -
хьэну дыщогугъ. Зы илъэс 
дэкIащ. Пэжщ, ар икъукIэ 
мащIэщ, ауэ сэ быдэу си 
фIэщ мэхъу дэ зэхъуэ-
кIыныгъэфIхэр икIи инхэр 
къызэрытпэплъэр», - жи-
Iащ полномочнэ лIыкIуэм 
къызэхуэсахэм защыхуи-
гъазэм. Абдеж къыщыхи-
гъэщащ Псыхуабэ «Мэшы-
къуэ» щIэныгъэ центр зэ-
рыщаухуэр. «А центрым 
щIэ ныгъэ зэрызрагъэгъуэт 
программэ куэд щагъэзэ-
щIэнущ. Абы и лъэныкъуэ-
кIэ ядэлэжьэнущ «ЩIэны-
гъэ» урысейпсо зэгухьэ- 
ныгъэм, зи Iуэхухэр                  

Къэбэрдей-Балъкъэр Респуб-
ликэм и Iэтащхьэ КIуэкIуэ Казбек 
хэтащ КIыщокъуэ Алимрэ Ку -
лиев Къайсынрэ я фэеплъ 
иджыблагъэ Шэджэм къалэм 
къыщыщызэIуахым ирагъэ кIуэ-
кIа пэкIум. Ди щIыналъэм и мы-
закъуэу, зэрыхэгъэгуу щы цIэ-
рыIуэ цIыхубэ усакIуитIым я 
фэеплъ махуэщIым кърихьэлIащ 
КъБР-м и Правительствэмрэ 
 Парламентымрэ щыщхэр, щIына-
лъэхэм щIыпIэ унафэр щы-
зезыхьэ къулыкъущIапIэхэмрэ 
жы  лагъуэ зэгухьэныгъэхэмрэ я 
лэжьакIуэхэр, усакIуэхэм я 
Iыхьлыхэр.

ПЭКIУР къыщызэIуахым, КIуэ-
кIуэ Казбек къызэхуэсахэм абы 
къызэрекIуэлIам папщIэ фIыщIэ 
яхуищIри жиIащ: «Ди щIыналъэм и 
щIыдэлъху лъэпкъитIыр зэпы-
зыщIэ, я зэхуаку илъ ныбжьэгъу-
гъэр зыгъэбыдэ усакIуитIыр 
 Къэ бэрдей-Балъкъэрым щыпсэу 
лъэпкъ хэр зэзыпх лъэмыжщ, я Iэ-
дакъэщIэкIхэр дунейм тетыху зэ-
рыгъуэзэн псэкупсэ гъуэмылэщ, я 
зэхущытыкIэр мыкIуэдыжын фэ-
еплъщ».

МахуэщIым ирихьэлIэу, УФ-м и 
цIыхуу зэрыщытым щыхьэт техъуэ 
паспортыр КIуэкIуэ Казбек Шэ-
джэм щIыналъэм щыщ ныбжьы-
щIэ 12-м яритащ. «Нобэ зи цIэ къит-
Iуэ, зи фэеплъыр дгъэлъапIэ 
цIыхубэ усакIуитIым ди щIына-
лъэм и фIыр дунейм хагъэIуэн 
щхьэкIэ лэжьыгъэшхуэ зэфIагъэ-
кIащ. КIыщIокъуэ Алимрэ Кулиев 
Къайсынрэ я IэдакъэщIэкI тхы-
гъэхэм укъыхураджэ гуащIэдэ-
кIым пщIэ хуэпщIу, цIыхум цIы-
хугъэ кIэлъызепхьэу дунейм уте-
тыныр. ЦIыхугъэкIэ зи гъащIэр зы-
гъэнщIым Iэмалыншэу и гуащIэм 
къыхэкI хъерыр езым и щхьэм и 
мызакъуэу, щалъхуа щIыналъэми 
екIынущ. Сэ быдэу си фIэщ мэхъу 
нобэрей махуэр мы ныбжьыщIэ-
хэм гукъинэж зэращыхъунур, 
 игъэ гупсэу адэжь лъахэм зэре-
щхьэпэн дуней зэраухуэнур. Фы-
щIалэщ, фыдахэщи, фи дахагъэм 
дунейр дэщIэращIэу, цIыхум сэбэп 
къахуэфхьу, фыщалъхуа Хэкур 
вгъэпэжу фыпсэуну си гуапэщ», - 
ехъуэхъуащ абыхэм КъБР-м и Iэ-
тащхьэр.

КIыщокъуэ Алимрэ Кулиев 
 Къайсынрэ я фэеплъыр Шэджэм 

Къэбэрдей-Балъкъэрым щыпсэухэу пщIэ 
зыхуэсщIхэ!

Урысей Федерацэм и Конституцэм и ма-
хуэмкIэ сынывохъуэхъу!

Къэралым и Закон Нэхъыщхьэр, 1993 
гъэм дыгъэгъазэм и 12-м къащтар, хъуащ 
иджы рей урысей къэралыгъуэщIэ ухуэным 
и  лъэхъэнэщIэ къызэрыунэхуам и дамы-
гъэу, лъапIэныгъэ нэхъыщхьэу абы игъэу-
ващ цIыхум и хуитыныгъэхэр хъумэныр, 
къэрал унафэр зыIэщIэлъынур къы-
хэзыхыфынур цIыхубэрауэ зэрыщытри иуб-
зыхуащ. Ар уващ суверенитетымрэ къэрал 
щIыналъэр зыуэ щытынымрэ, абы и поли-
тикэ системэм и зэпIэзэрытагъым я шэ-
сыпIэу.

Жылагъуэ зэхэтыкIэм, къэрал ухуэкIэм я 
лъабжьэ нэхъыщхьэхэрщ тегъэщIапIэ хуэ-
хъуар Урысейм и Конституцэ къагъэщIэ-
рэщIэжами.

Властым и зэхэлъыкIэр егъэфIэкIуэным, 
граждан жылагъуэм абы щиIэ мыхьэнэм 
 хэгъэхъуэным ехьэлIа зэхъуэкIыныгъэхэм 
къадэкIуэу, дэфтэрым япэ игъэщыпхъэхэм 
ящыщу къыщыгъэлъэгъуащ цIыху лэ жьа-
кIуэм пщIэ хуэщIыныр, сабийхэмрэ уна-
гъуэхэмрэ, зи ныбжьыр хэкIуэтахэм защIэ-
гъэкъуэныр, ар щыхьэт тохъуэ ди къэралым 
и купщIэр социальнэ унэтIыныгъэ зиIэу зэ-
рыщытым.

Шэч къытесхьэркъым Конституцэр жыла-
гъуэр япэкIэ кIуэтэным и лъабжьэ быдэу 
дяпэкIи зэрыщытынум, дыщалъхуа Къэбэр-
дей-Балъкъэрымрэ ди Хэкумрэ адэкIэ за-
ужьыным, цIыхухэм я псэукIэр егъэ фIэ кIуэ-
нум, зэIузэпэщагъым я шэсыпIэу зэрыувы-
нум.

Узыншагъэ быдэ фиIэу, зэIузэпэщу, гуш-
хуауэ фыпсэуну, ехъулIэныгъэхэр къэфхьы-
ну сынывохъуэхъу.

 КIуэкIуэ Казбек Урысей Федерацэм и 
цIыхухэм я паспортхэр яритащ Бахъсэн 
къалэм щыпсэу ныбжьыщIэхэм. Къэбэр-
дей-Балъкъэрым и Iэтащхьэр абыхэм Уры-
сей Федерацэм и Конституцэм и махуэм-
кIэ ехъуэхъуащ икIи ехъулIэныгъэхэмрэ 
лъагапIэщIэхэмрэ яIэну зэригуапэр къы-
хигъэщащ. 

«ДИ къэралышхуэм и цIыхуу ущытыныр - 
ар пщIэшхуэщ икIи жэуаплыныгъэшхуэщ. 
Урысей Федерацэм и Конституцэм Iэмал 
къыдет ипэкIэ дыбакъуэну, зыдужьыну, 
 къэ кIуэнум дыхуэплъэну. Аращ нобэ ди рес-
публикэм къэралыгъуэ щытыкIэ къезытыр, 
къэралым и адрей щIыналъэхэри щIэзы-
гъэбыдэр. Конституцэм къыщыхьащ ди 
 хабзэр тхъумэн, ди бзэр дджын хуейуэ. А до-
кументыращ Урысей Федерацэм и щIы-
налъэм зы унагъуэшхуэу дыщызыгъэпсэур», 
- жиIащ КIуэкIуэ Казбек ныбжьыщIэхэм за-
хуигъазэу. 

Iэтащхьэм къыхигъэщащ пандемием, 
 къэхъукъащIэхэм я зэранкIэ дуней псор 
зыхэт экономикэ кризисым емылъытауэ 
Урысей Федерацэр къэрал лъэщу къы-
зэрынэр, лъэпкъ проектхэр, къэрал, щIына-
лъэ программэхэр абы зэрыщагъэзащIэр. 

Махуэшхуэм трагъэхуащ Бахъсэн къалэ 
дэт Мамырыгъэм, щэнхабзэмрэ зыгъэпсэ-
хугъуэмрэ и паркым «Олимп» физкультурэ-
узыншагъэр щрагъэфIакIуэ комплексыр 
къызэIуахыныр. Ар яхухуащ «Спортыр - гъа-

щIэм и мардэщ» къэрал проектым хыхьэ 
«Демографие» лъэпкъ унэтIыныгъэм ипкъ 
иткIэ.  

Спорт комплексыр хуэгъэпсащ бэнэкIэ 
 хуитымкIэ зыгъэсэныгъэхэмрэ мыхьэнэ зэ-
мылIэужьыгъуэ зиIэ зэхьэзэхуэхэр щегъэ-
кIуэкIынымрэ. Махуэ къэс абы екIуэлIэнущ 
щIыналъэм щылажьэ спорт школхэм я 
гъэсэни 100-м щIигъу. ЕтIуанэ къатым тен-
нис щыджэгу, тренажёр пэшхэр тетщ. 

КомплексыщIэм тренерхэм япэ зыгъэ-
сэныгъэр щыдрагъэкIуэкIащ Бахъсэн къа-
лэм бэнэкIэ хуитымкIэ олимп резервым и 
школым къекIуалIэ ныбжьыщIэхэм. 

2022 гъэми щIыналъэм щыпащэнущ 
лъэпкъ проектхэр щыгъэзэщIэным. КIуэкIуэ 
Казбек  и  къэпсэлъэныгъэм  щыжиIащ 
 илъэс дызыхуэкIуэм Бахъсэн курыт щIэны-
гъэ щрагъэгъуэт школыр щыухуэныр щIа-
дзэну. ЕджапIэр 2023 гъэм къызэIуахыну я 
мурадщ. КъищынэмыщIауэ, мы гъэм къы-
щIадза Бахъсэн къалэмрэ Бахъсэн райо-
нымрэ я сымаджэщ нэхъыщхьэм и етIуанэ 
поликлиникэ къудамэр егъэфIэкIуэным 
ехьэлIа программэр и кIэм нагъэсыну трау-
хуащ. 2022 гъэм къызыхуэт щымыIэу къы-
зэрагъэпэщыжыну я мурадщ Бахъсэн къа-
лэм дэт ещанэ, еплIанэ курыт еджапIэхэр. 
Мыхьэнэшхуэ зиIэхэм ящыщщ 2023 гъэм 
ирихьэлIэу зэфIагъэкIыну я мурад Бахъсэн 
къекIуалIэ псы зрикIуэ бжьамий гупыр 
яукъуэ дииныр. 

МЭЗКУУ  Къан.

Къэбэрдей-Балъкъэрым 
и хабзэгъэув IэнатIэм и 
унафэщI Егоровэ Татьянэ я 
пашэу КъБР-м и Парламен-
тым и президиумым и зи чэ-
зу зэIущIэ екIуэкIащ. 

«ПРАВИТЕЛЬСТВЭМ и сы-
хьэ тым» къриубыдэу къытеу-
выIащ «КъБР-м физическэ 
щэнхабзэмрэ спортымкIэ 
унэтIыныгъэм иIэ бгъэ ды-
хьэкIэр зэпIэзэрыт щIыным  
и IуэхукIэ» республикэ Уна-
фэр гъэзэщIа зэрыхъум. 
Зэпкърыхауэ абы къыщып-
сэлъащ КъБР-м спортымкIэ 
и министр Хьэсанэ Ислъам         
и  гугъу ищIащ и унафэм 
щIэт IэнатIэм нэхъыщхьэу 
иригъэкIуэкI лэжьыгъэхэм: 
цIыхубэ физкультурэмрэ 
ехъу лIэныгъэ лъагэхэм я 
спортымрэ зегъэужьыным, 

Къэбэрдей-Балъкъэр Республикэм и Iэтащхьэ 
КIуэкIуэ Казбек Урысей Федерацэм и Конституцэм и 

махуэм и щIыхькIэ цIыхухэм зэрехъуэхъуар

къалэ  кIуэцIым дащIыхьа Шэ-
джэм жыг хадэм итщ. Абы ира-
щIыхь ухуэныгъэхэм еплъыну 
КIуэкIуэ Казбек мызэ-мытIэу къэ-
кIуащ. «ПсэупIэхэмрэ къалэ зэ Iузэ-
пэщыныгъэмрэ» лъэпкъ проектым 
ипкъ иткIэ екIуэкIауэ щыта урысей-
псо зэпеуэм Шэджэм жыг хадэм и 
проектыр нэхъыфI дыдэу къыща-
лъытауэ щытащ. Фэеплъым и 
гупэкIэ лъэс лъагъуэ иIэщ, езыми 
бгъэдыхьэпIэхэри хуэ щIащ. И хъу-
реягъкIэ щIыб уэздыгъэхэр зы-
пылъ пкъохэр къегъэувэкIащ, 
жыгхэри къесэкIащ. Къалэм дэт 
ЩэнхабзэмкIэ унэм иубыд щIы 
Iыхьэм зрагъэубгъуащ, махуэщI 
хуэIу хуэ щIэхэр щрагъэ кIуэкIыну 
утыкури нэхъ ин ящIащ. Жыг хадэм 
цIы ху хэм зыщагъэ п сэху хъун 
щIыпIэрэ лъакъуэрыгъа жэкIэ къы-
щыбжыхь хъун лъа гъуэхэмрэ хэтщ. 
Фэеплъым и Iэ гъуэб лагъэм ира-
щIыхь лэжьыгъэхэр и кIэм нэсащ, 
дяпэкIэ яу тIып  щынурэ цIыху кIуа-
пIэ ящIынущ.

НыбжьыщIэхэм паспортхэр ира-

та нэужь, илъэситIым и кIуэцIкIэ 
Шэджэм щIыналъэм щекIуэкIа 
 гъуэгу ухуэныгъэхэм я гъэлъэ-
гъуэныгъэр утыку кърахьащ. 
 КъБР-м транспортымрэ гъуэгу 
 Iуэ ху хэмкIэ и министр ДыщэкI Ас-
лъэн «ФIагъ лъагэ зиIэ гъуэгу 
шына гъуэншэхэр» лъэпкъ проек-
тыр зэ рыкIуатэ щIыкIэм цIыхухэр 
щыгъуа зэ щищIым жиIащ: «2020 
гъэм Щхьэ лыкъуэ - Каменкэ гъуэгу 
Iыхьэм щыщу «Ищхъэрэ» вокза-
лым екIуалIэ гъуэгур зыхуей хуэд-
гъэзащ. Щхьэлыкъуэ - Каменкэ, 
Кэнжэ - Каменкэ гъуэгухэр зэд-
гъэпэщыжащ, уэздыгъэ пкъохэр 
щыдгъэуващ. Налшык - Май - Шэ-
джэм гъуэгум телъ асфальтыр 
щIэуэ тетлъхьэжащ. Иджырей мар-
дэхэм тету лъэс лъагъуэ 22-рэ дуб-
гъуащ, Т-7 лIэужьыгъуэм хуэдэ 
светофорхэр Лашынкъей, Щхьэлы-
къуэ, Яныкъуей, Шэджэм Ищ-
хъэрэ, Хъущтэ-Сырт, Эльтюбю, 
Шэ джэм ЕтIуанэ къуажэхэм щы-
дгъэуващ. Дызэрыт илъэсым 
«Кавказ» гъуэгушхуэм щыщу Нар-

тан дыхьэр зэдгъэпэщыжащ, Яны-
къуей - Лашынкъей гъуэгу Iыхьэми 
декIуэкIыу  уэздыгъэ пкъохэр 
 дгъэ уващ. Абы къищынэмыщIауэ, 
 гъуэгу зэпрыкIыпIэ 37-рэ хуэдиз 
тщIащ, дэтхэнэми Т-7 лIэужьы-
гъуэм хуэдэ светофорхэмкIи къы-
зэдгъэпэщащ. Псори зэгъусэу 
 къапщтэмэ, километр 230-рэ хуэ-
диз зи кIы хьагъ гъуэгу зэзыгъэп э-
щыж икIи къэзыгъэщIэрэщIэж лэ-
жьыгъэ ет щIылIащ. Къыхэгъэщын 
 хуейщ Шэ джэм ЕтIуанэ - Булунгу   
гъуэгуми дызэре лэжьар, гуэ хункIэ 
шынагъуэ зиIэ щIыпIэхэр зэпэщ 
зэрытщIыжар. Бахъсэн къалэм 
хуэкIуэ гъуэгумрэ Къэбэрдей икIи 
Сыжажэм и цIэр зезыхьэ уэ-
рамхэмкIэ укъикIыу еджапIэмрэ 
сабий гъэсапIэмрэ узэрекIуалIэ 
 гъуэгухэмрэ лъэс лъагъуэхэмри 
зэдгъэпэщыжащ».

Министрым къыхигъэщащ 
 КъБР-м и Iэтащхьэ КIуэкIуэ Казбек 
и унафэм ипкъ иткIэ, Шэджэм 
ЕтIуанэ - Булунгу Iыхьэм хиубыдэу 
Шэджэм Ищхъэрэ икIи Хъущтэ-
Сырт къуажэхэм дэкI гъуэгухэм 
зэрелэжьынур, Шэджэм псыкъе-
лъэхэм ухуэзышэ гъуэгу дэкIыпIэр 
зыхуей-зыхуэныкъуэхэмкIэ зэрыз э-
ра гъэпэщынур. «КилометрипщI зи 
кIыхьагъ а гъуэгу Iыхьэм ещIылIап-
хъэ лэжьыгъэр дызытехьэ илъэ-
сым духыну ди мурадщ. КIэщIу 
зэфIэдгъэкIын ди гугъэщ Шэджэ-
мып сым телъ лъэмыжым епха 
зэзыгъэпэщыж лэжьыгъэхэмрэ 
къалэ кIуэцIым дэт щIыщIагъ зэп-
рыкIыпIэм епха ухуэныгъэхэм рэ», - 
жиIащ ДыщэкI Аслъэн.

Лъэпкъ проектхэмрэ къэралпсо 
программэхэмрэ пыщIауэ лэжьы-
гъэ куэд нэгъуэщI унэтIыныгъэ-
хэмкIи 2022 гъэм Шэджэм щIына-
лъэм щекIуэкIынущ. Абыхэм 
ящыщщ, псалъэм папщIэ, Хьэ-
цIы кIу Анатолэ и цIэр зезыхьэ щIы-
налъэ сымаджэщыр къэгъэ щIэ рэ-
щIэ жыным пыщIа лэжьыгъэхэр, 
Шэджэм Ищхъэрэм щаухуэну топ 
джэгупIэр.

ШУРДЫМ  Динэ.

ЩIалэгъуалэм я щIэгъэкъуэнщ 
«Кавказым и къэкIуэнур» 

фейдэ къегъэщIыным те-
мыщIыхьа, «Урысейр Iэ-
малхэм я къэ ралщ» къуда-
мэм, Хэкуп сэхэм я урысей-
псо центрым хуэдэхэм, 
нэгъуэщI хэми. Мыбдежым 
къыщы хэзгъэщыну сы-
хуейщ ЩIэ   ныгъэхэм я 
центру  щы тыну «Мэшы-
къуэр»  Кав каз Ищхъэрэ 
федераль нэ округым хы-
хьэ щIыналъэ псоми щыщ-
хэм я щIалэ гъуалэм я зэхуэ-
запIэ, зэп сэлъапIэ хъун 
зэры хуейр. Абы и бжэхэр 
яхузэ Iухауэ щытынущ Кав-
каз Ищхъэ рэм сыт и лъэны-
къуэкIи  зегъэужьыным 
хуэунэтIа Iуэ хухэр пхызы-
гъэкIыну зи мурад щIалэ-

гъуалэ зэгу хьэныгъэхэмрэ 
проектхэм рэ. ИкIи дэ икъу-
кIэ дыщогугъ КИФЩI-м и 
къалащхьэ Псыхуабэ кав-
каз щIалэгъуалэр зэпы-
мыууэ щызэпыщIауэ щыты-
ным центрыр хуэщхьэпэ-
ну», - жиIащ Чайкэ Юрий.

ЩIыналъэхэм я Iэтащ-
хьэхэр тепсэлъыхьащ къу-
лы къущIэхэр гъэхьэ зы ры-
ным хуэгъэпса программэ-
хэмрэ зэпеуэхэмрэ я деж 
зэрыщрагъэкIуэкI щIыкIэм, 
абыхэм къарикIуа Iуэху нэ-
хъыщхьэхэм. И гугъу ящIащ 
узыншагъэр хъумэнымкIэ  
IэнатIэм лэжьыгъэр щIэм 
тету щызэтеухуэным, 
щIалэ гъуа лэ политикэмрэ 

волонтёр Iуэхухэмрэ 
къыщы халъхьэ жэр-
дэмыщIэхэм, щIыналъэхэм 
заужьын пап щIэ граждан 
жылагъуэр абы 
хузэщIэуIуэным мы хьэ-
нэшхуэ зэриIэм.

КИФЩI-м хыхьэ щIына-
лъэхэм щыщ щIалэгъуалэ 
жылагъуэ зэгухьэныгъэхэм 
я лIыкIуэхэм щепсэлъы-
лIэм КъБР-м и Iэтащхьэ 
КIуэ кIуэ Казбек Чайкэ 
Юрий фIыщIэ хуищIащ ок-
ругым и ныбжьыщIэхэр зэ-
къуэгъэувэным хуэщхьэпэ-
ну IуэхуфI къызэрыхилъ-
хьам папщIэ. Абы и 
 фIыгъэкIэ щIалэгъуалэ, во-
 лон тёр зэщIэхъееныгъэхэм 

къыхэжаныкI, къулыкъущIэ-
хэм я зэпеуэхэм хэт ныб-
жьыщIэхэм иджыри Iэма-
лыфIхэр ягъуэтащ я зэфIэ-
кIыр здынэсыр къагъэлъэ-
гъуэнымкIэ, я щIэныгъэм, 
Iэзагъэм хагъэхъуэным- 
кIэ.

КIуэкIуэ Казбек щIалэ-
гъуалэм я упщIэхэм жэ-
уапхэр яритащ икIи ахэр 
 щыгъуазэ ищIащ щIалэ-
гъуа лэ грант проектхэм 
трагъэкIуэдэну мылъкур 
илъэс къакIуэм къыщы щIэ-
дзауэ нэхъыбэ зэращIы-
нум. «Апхуэдэуи проектыш-
хуитI дгъэзэщIэну ди му-
радщ. Япэр Творческэ 
 щIалэгъуалэм я уардэунэр 
(Театрхэм я уардэунэр) 
ухуэнырщ. Абы щызэ хуэт-
шэсынущ творческэ гупхэр 
икIи дэтхэнэри дэзыхьэх 
унэтIыныгъэхэм щызэ дэлэ-
жьэнымкIэ Iэмал яIэнущ. 
ЕтIуанэр - «Iуащхьэмахуэ» 
корпоратив университет 
къызэгъэпэщынырщ. Ар 
увынущ унэтIыныгъэ зэмы-
лIэужьыгъуэхэм хуэгъэпса, 
щIэныгъэм хуэунэтIа щIа-
лэгъуалэ проектхэмрэ про-
граммэхэмрэ щыпхагъэкI, 
я зэфIэкIым зыщрагъэужь, 
IэнатIэ зэхуэмыдэхэм пэ-
рыт IэщIагъэлIхэм я Iэза-
гъэм щыхагъахъуэ щIыпIэ», 
- жиIащ Къэбэрдей-Балъ-
къэрым и Iэтащхьэм.

ЗэIущIэм хэтхэр КъБР-м и 
Iэтащхьэм къеупщIащ уна-
фэщIым хэлъын хуей хьэл-
щэнхэр зыхуэдапхъэу къи-
лъытэмкIэ. КIуэкIуэ Казбек 
жиIащ унафэщI, пашэ 
 хъуныр цIыхум зыхуигъэу-
выж къалэн нэхъыщхьэу 
щытын зэрыхуэмейр, атIэ 
ныбжьыщIэм и IуэхущIа-
фэхэм я лъабжьэу игъэу-
выпхъэр и IэщIагъэм фIыуэ 
хищIыкIыу, щIэныгъэфI 
бгъэ  дэлъу, цIыхухэм пщIэ 
яхуищIу щытыныр зэрыарар.

КъБР-м и Iэтащхьэмрэ
Правительствэмрэ я 

пресс-IуэхущIапIэ.

ТекIуэныгъэщIэхэм 
я къежьапIэ

КIыщокъуэмрэ Кулиевымрэ 
я фэеплъ къызэIуах

адаптивнэ спортым зегъэуб-
гъунымрэ зи узыншагъэм 
щыщIэныгъэ зиIэхэр физи-
ческэ щэнхабзэм къыхэ шэ-
ным, спорт инфраструк-

турэмрэ материально-тех-
ническэ лъабжьэмрэ гъэбы-
дэным. 

Министрыр зэреплъымкIэ, 
цIыхубэ спортым зегъэу-
жьыныр, зэпыу имыIэу 
цIыхухэр физическэ щэнхаб-
зэмрэ спортымкIэ зыгъэ-
сэныгъэхэм къыхэшэныр 
унэтIыныгъэ нэхъыщхьэхэм 
ящыщщ, икIи, икIэм-
икIэжым, аращ лъэпкъым и 
узыншагъэр къызэра-
лъытэр. 

Спорт-цIыхубэ зэхьэ зэ-
хуэхэр къызэрагъэпэщ, 2021 
гъэм зыхуагъэувыжа зэпыу 
имыIэу физическэ щэнхаб-
зэмрэ спортымкIэ зызыгъа-
сэхэм я бжыгъэр псори зэ-
хэту процент 48,1-м нагъэ-
сын папщIэ.

(КIэухыр 2-нэ нап.). 

зэпыщIэныгъэхэмкIэ и управленэм и IуэхущIапIэ псоми. 

Дуней псом и музей нэхъ ин дыдэхэм 
ящыщ Метрополитен музейм (The Met-
ropolitan Museum of Art) щахъумэ адыгэ 
бзылъхугъэ цIэрыIуэ ЩэрэтлIокъуэ - 
Натырбэ ФатIимэ и фащэр. А бзылъ-
хугъэр Суворово-Черкесскэ станицэм 
щыпсэуа Щэ рэтлIокъуэ Едыдж и уна-
гъуэм къыщалъхуащ 1890 гъэм. Абы 
 къиухащ уэркъ унагъуэхэм папщIэ Ана-
пэ щыIа  цIыхубз еджапIэр. 

1908 ГЪЭМ Екатеринодар артистхэм я 
псапащIэ пшыхь екIуэкIыу, ФатIимэ абы 
хэтауэ щытащ. Хуэбгъэфащэ зэрыхъуну-
мкIэ, бзылъхугъэр апхуэдэ зы пшыхьым 
щыIущIауэ щытагъэнущ 1909 гъэм щхьэ-
гъусэ хуэхъуа Натырбэ Кушыку. 1910 гъэм 
я щIалэ нэхъыжь Мухьэмэд - Джэрий (Ма-
лия) дунейм къытехьащ. 1919  гъэм, уна-
гъуэр Уэсмэн къэралы гъуэм щыIэпхъуэм, 
быниплI къащIэхъуакIэт.

Натырбэ ФатIимэ Тыркум къыщызэIуи-
хауэ щытащ шэрджэс бзылъхугъэхэм я 
комитет. Ар ядэIэпыкъурт ди лъэпкъэгъу  
адыгэхэм. Тырку къулы къущIэхэм яIу-
щIэри, ягуригъэIуащ адыгэ псэупIэкIэ 
ядэIэпыкъун зэрыхуейр. И лъэIури пхи-
гъэкIащ:  тырку сулътIаным шэрджэс 
кIуэрыкIуэсэжхэм яхухихащ и гъэма-
хуэ унэхэм ящыщ зы. ИужькIэ а унэр 
цIэрыIуэ хъуащ «Шэрджэс унэ» фIащ-
ри. Унэр нэщIт, унэлъащIэ щIэттэ-
къым, щыгъынхэм, хьэпшыпхэм, ерыс-
къыхэкIхэм хуэныкъуэхэт. ИтIани, ар  жьэгу 
яхуэхъуащ, хуабагъэр щытепщэ псэукIэ 
яхуащ. Тыркум и къэрал лэжьакIуэхэр 
 кърагъэблагъэ, епсалъэ хъуащ. Уеблэмэ, 
зэгуэр къа хуэкIуауэ щытащ  США-м   и ко-
миссар нэхъыщхьэ, адмирал Брис таль. 
Ар итхьэкъуат шэрджэсхэм я хьэл-щэным, 
я зэпIэзэрытагъым, я хабзэм. Абы ири-
гъэблагъэри, адыгэ унагъуэ зыбжанэ 
США-м Iэпхъуауэ щытащ а зэманхэм. 
Абыхэм ящыщт ФатIимэ и унагъуэри: и 
щхьэгъусэр и бынхэр, и шыпхъуитIыр (За-
зирэ Зэгрэтрэ). 

1923 гъэм бадзэуэгъуэм и 8-м Констан-
тинополь икIри, шыщхьэуIум и 1-м Нью-
Йорк нэсащ ахэр зэрыса кхъухьыр. Фа-
тIимэ и щхьэгъусэ Кушыку 1925 гъэм ду-
нейм ехыжащ. Къалэшхуэ мыцIыхум 

Дзэм къулыкъу щызыщIэнухэр 
щраджэ 2021 гъэм и бжьыхьэ лъэ-
хъэнэр икIэм ноблагъэ. Абы хэту 
мы махуэхэм Налшык дэт республи-
кэ дзэ военкоматым икIри Хэкум и 
хъумакIуэхэм я сатырхэм хыхьащ 
сэлэт щIалэщIэ гуп. 

АХЭР егъэжьэным ипэ къихуэхэу 
военкоматхэм лэжьыгъэшхуэ щра-
гъэкIуэкI. Мы бжьыхьэм Къэбэр-
дей-Балъкъэрым щыщу я дзэ 
 къу лыкъур ирахьэкIын папщIэ ира-
джэну я мурадщ ныбжьыщIэ миным 
нэблагъэ. Ди республикэм икIахэм 
я нэхъыбэм къулыкъур щрахьэкIы-
нущ ЗыхъумэжыныгъэмкIэ министер-

«Урысейм и псыхэр» 
фIэщыгъэм щIэту ди 
къэралым 2014 гъэм 
къыхилъхьа програм-
мэ нэхъ ин дыдэм 
хиубыдэу лэжьы-
гъэ купщIафIэ къе-
зыхьэлIахэм хабжащ 
Къэбэрдей-Балъ къэ-
рыр.

А ПРОГРАММЭР хуэ-
гъэпсат, псы ежэххэм  
я мызакъуэу, гуэлхэм-
рэ псыпцIэхэмрэ я Iэ-
гъуэблагъэхэри къаб-
зэ рэ зэIузэпэщу зехьэ-
ным. ЦIыху куэдым 
я зыгъэпсэхупIэ псы                
Iу фэхэм кIэрыхубжьэ-
рыху  куэдыщэ щызэт-
ре хьэ: пластик, тхы-
лъымпIэ, абдж - псо-
ри щIыуэпсым зэран 
 хуохъу. Псыхэм я уэры-
гъуэм ахэр хехьэри, 
щIыпIэ-щIыпIэхэм псы-
IущIэ IэрыщIхэр къы-
щоунэху.

Псынэпкъым ахэр 
къыщ  хьэдожэхыжри 
Iэ гъуэблагъэр зэщIещ-
тэ, ирехъу ар унэ лъап-
сэ, та фэ, ныджэ.

Зы илъэси къанэр-
къым псы Iуфэхэр 
зэ щIэгъэкъэбзэным 
теу хуа акцэхэр, щэбэт 
щIы хьэ хухэр ди рес-
пуб ликэм щрамыгъэ-
кIуэкIыу. А Iуэхум 
 жы джэру хэтщ  щIы-  
  уэп сыр фIыуэ зы-
лъагъухэр, жыла-
гъуэ зэ гу хьэныгъэхэр, 
IуэхущIа пIэхэр, сту-
дентхэр, волонтёр-
хэр. Иужьрей илъэс  
зыбжанэм абыхэм 
пхъэнкIийрэ кIэрыхуб-
жьэрыхуу тоннищэ 
бжы  гъэхэр зэщIа-
къуащ. Псом хуэмы-
дэу лэжьыгъэшхуэхэр 
къыщ  рахьэ лIащ Iуащ-
хьэмахуэ, Шэ рэдж 
щIыналъэхэм щыIэ 
 къурш аузхэм, бгы лъэ 
щIыпIэхэм, турист 
кIуа пIэхэм, цIыхур 
нэхъ здынэмыс къуэ-
ла джэхэм.

«Урысейм и псыхэр» 
прог раммэм лэжьэн 
зэрыщIидзэрэ ди къэ-
ралым и щIыналъэ 
псоми зэхэту пхъэн-
кIийуэ тонн мин 700-м 
нэблагъэ псы Iуфэхэм 
Iуа гъэкъэбзыкIащ. Ак -
цэхэмрэ щэбэт щIыхьэ-
ху  хэмрэ ирихьэлIащ 
цIыху мелуани 7. Уры-
сейм и щIыналъэ 85-
ри зыхэта а Iуэхум зи 
лэжьыгъэр щаIэта 
щIыналъипщIым яхэ-
хуащ Къэрэшей- Шэр-
джэсыр (япэ увыпIэр 
къихьащ), Къэбэрдей-
Балъкъэрыр, Осетие 
Ищхъэрэр, Ингушыр. 
ЩIыуэпс къаб  загъэмрэ 
псы ежэххэм гулъытэ 
хэха яхуэщIыным-
кIэ Кавказ Ищхъэрэм 
бжьыпэр иубыдауэ 
жыпIэ хъунущ.

ЛЪОСТЭН  Музэ.

Адыгэ бзылъхугъэ цIэрыIуэ

и бынхэм я гъусэу къыдэнащ бзылъху-
гъэр. МэжэщIэлIагъэри ягъэунэхуащ. И 
бгыр щIикъузэри, и бынхэм щIэныгъэ 
куу яригъэгъуэтащ. Махуэм сыхьэт 16-кIэ 
лажьэрт дакIуэу. Ауэрэ щыгъын дыным 
езым и гупсысэ къыщигъэлъэгъуащ, ди-
зайн щIэщыгъуэхэр къигупсысурэ. Ки-
номрэ театрымрэ я лэжьакIуэхэм куэ-
ду яхуэдэрт. Езым и хьэрычэт Iуэху зэри-
гъэпэщыжам нэмыщI, жылагъуэ Iуэхуми 
зэпымыууэ хэтащ. Зыщыпсэу фэтэрым 
и пэIущIэ пэшышхуэр шэрджэс егъэблэ-
гъапIэ ищIат. Еристов Сидамон щIыгъуу 
къызэригъэпэщащ «Алаверди» шэрджэс-
куржы зэгухьэныгъэр. Абы и IуэхущIапIэр 
щаухуауэ щытащ Нью-Йорк пэмыжыжьэу. 
Апхуэдиз зыхузэфIэкIа бзылъхугъэм гъа-
щIэфIи иIащ, ар дунейм ехыжащ 1983 
гъэм, илъэс 93-рэ и ныбжьу.

СЭРАЛЪП Мадинэ.

НэхъыфIхэм
хабжэ

«Мэшыкъуэ» щIалэ-
гъуалэ зэхыхьэм и фIы-
гъэкIэ ди республи-
кэм проект гъэщIэгъуэн-
хэр къы щыхалъхьащ. 
ЩIэблэм заужьыну Iэ-
мал езыт а Iуэхум и сэбэп 
жылагъуэм щекIа щап-
хъэхэр гъунэжщ.

АПХУЭДЭЩ «Бгыжьхэм 
я джэрпэджэж макъы-
щIэ» фIэщыгъэм щIэту 
Жылау Антемыр игъэ-
зэщIа проектыр. Ар хуэ-
гъэзащ къыдэкIуэтей 
щIэб  лэр анэдэлъхубзэм, 
лъэпкъ литерату рэм  де-
гъэхьэхыным,  и даха-
гъэр ягурыгъэIуэным. Ди 
рес публикэм и усакIуэ                  
цIэ рыIуэхэм я  IэдакъэщIэкI 
нэхъыфIхэм къеджэу, абы 
хуэкIуэ видеоролик кIэщI 

Налшык дэт Музыкэ 
теат рым иджыблагъэ ще-
кIуэкIащ «Къэбэр дей-
Балъ  къэрым и тхьэ Iу-
худ-2021» зэпеуэм и кIэух 
Iыхьэр.

МЫГЪЭРЕЙ зэпеуэр 
 къы   зэ рагъэпэщащ Гъу аз-
джэхэмкIэ  Кав  каз  Ищхъэрэ     
институтыр къэзыу ха гъа-
щIэ  режиссёрхэу Жад        
ФатIимэрэ Ов диенкэ        
Юлиерэ. Хъыджэбзхэр зэ  -
рыщIалэ дыдэм емы лъы-
тауэ, я зэфIэкIымкIэ рес-
публикэм къыщацIы хуащ. 
Иджыри абыхэм я дзыхь 
езыгъэзахэр ягъэщIэхъуа-
къым. Къыхэгъэщыпхъэщ 
зи гугъу тщIы сабий Iуэху         
дахэр «9 волна» кана-        

Усыгъэм и къарур
цIыкIу  трахыну я мурадщ 
Анте мыр и гупым. 

Видеороликхэм щIа-
гъыбзэ яIэщи, абырэ усэм-
рэ гупсысэ щхьэпэхэм 
ухуашэ. Мы зэманкIэ Ан-
темыр апхуэдэ зыбжанэ 
иригъэтхри Интернетым 
ирилъхьати, цIыху куэд 
дыдэ къыпэджэжам и 
 мызакъуэу, зым адрейм  
хуигъэхьу ахэр зэIэпахащ. 
КIуащ БетIал, Жылэтеж 
Сэлэдин, Кулиев Къай-
сын, Къаны къуэ Заринэ 
сымэ, нэ гъуэщI усакIуэ 
цIэрыIуэхэми я творчест-
вэм хэIэбащ  щIалэр.

Жылаум зэрыжиIэм-

кIэ, абы къалэн нэхъыщ-
хьэу зэхуигъэувыжыр анэ-
дэлъхубзэр хъумэным 
ехьэ лIауэ щыIэ лъэпощ-
хьэпохэм щIэблэм гу 
 лъ ригъэтэнырщ, ар 
зэраIэ щIэ кIуэсыкIыр къа-
гуригъэIуэнырщ. Абы 
къыхегъэщ я анэдэлъ-
хубзэм хуэфащэ гулъытэ 
щIа лэгъуалэм зэрыхуа-
мы щIым и зэранкIэ хаб-
зэми гъэсэныгъэми зэры-
кIэрыхур.

КъищынэмыщIауэ, Ан-
темыр и гугъу ещI мы 
Iуэхум тезыгъэгушхуа нэ-
гъуэщI щхьэусыгъуэхэ-
ми. Апхуэдэщ лъэпкъ-

хэм яку дэлъ зэныбжьэ-
гъугъэр гъэбыдэныр,  хаб-
зэр, щэнхабзэр хъумэныр, 
къыдэкIуэтей щIэблэр хэ-
купсэу къэгъэхъуныр, 
анэдэлъхубзэхэм я пщIэр 
къэIэтыныр.

Къыхэгъэщыпхъэщ про-
ектыр зэрырагъажьэу 
 КъБР-м Щэнхабзэм-
кIэ, ЕгъэджэныгъэмкIэ, 
щIэныгъэмрэ щIалэгъу-
алэм я IуэхухэмкIэ минис-
терствэхэм, «Кавказ фи-
льм» киностудием, «Дея 
Синема» кино гъэлъэгъу-
апIэм абы зэрызыщIагъэ-
къуар.

Мурад дахэхэр зиIэ 

щIалэщIэм адэкIи ири-
гъэфIэкIуэну ди гуапэщ.

ТЭРЧОКЪУЭ Дисэ.

ЯгъэIэпхъуа зэIущIэм
чемпионыр егъэбелджылы

Къэбэрдей-Ба лъкъэ-
рым футболымкIэ и гуп 
нэ хъыщхьэм 2021 гъэм 
щекIуэкIа зэпеуэм и 
кIэух зэIущIэхэр тхьэма-
хуэ ипэкIэ зэхэтащ. Ар-
щхьэкIэ зэхэкIа хъуатэ-
къым зэхьэзэхуэм пашэ-
ныгъэр щызыубыдар 
хэт ми - дыщэ медалхэр 
зы лъысынур наIуэ ищIын 
 хуейт ягъэIэпхъуауэ щыта 
зэпэщIэтыныгъэ закъуэм. 

ЕЩЭЩIАНЭ джэгу-
гъуэ нэужьым зэхьэзэхуэм 
и  турнир таблицэм япэ 
увыпIэм къыщыхутат «Тэр-
чыр», ар зы очкокIэ япэ 
ищат «Энергетик»-м. Ар-
щхьэкIэ тIощIрэ еплIанэ 
джэгугъуэм хиубыдэу прох-
ладнэдэсхэм Налшык и 
«Спартак-Д»-м драгъэ-
кIуэкIын хуея зэIущIэр зэ-
ра гъэIэпхъуауэ щытам 
къы   хэкIыу «Энергетик»-м 
иджыри зы зэпэщIэты ныгъэ 
къыпэщылът - абы къри-
кIуэм псори зэхигъэкIынут. 

Дыгъэгъазэм и 11-м  Прох-
ландэ щызэхэтащ хэгъэ-
рейхэмрэ налшыкдэсхэмрэ 
я зэIущIэ ягъэIэпхъуар. 
Рес публикэм топджэгум 
щыдихьэххэр набдзагуб-
дзаплъэу зыкIэлъыплъа 
 зэ пэ щIэтыныгъэм зэрыхуа-
гъэфэщам хуэдэу 4:2-уэ 
текIуэныгъэр къыщихьащ 
«Энергетик»-м. КIэух оч-
ко бжыгъэхэмкIэ ар «Тэр-
чым» щхьэщыкIыжри, нэ-
гъаби хуэдэу зэхьэзэхуэм 
прохладнэдэсхэм пашэны-
гъэр щаубыдащ. 

Фигу къэдгъэкIыжынщи, 
Прохладнэ и «Энергетик»-р 
2021 гъэм щытекIуащ Фут-
болымкIэ Ипщэ, Кавказ 
Ищхъэрэ федеральнэ щIы-
налъэхэм я зэхьэзэхуэм, 
Къэбэрдей-Балъкъэрым и 
Кубокри къихьащ. 

КъБР-м футболымкIэ и 
гуп нэхъыщхьэм щекIуэкI 
зэпеуэм и кIэух джэгу гъуэм 
хыхьэу тхьэмахуэ ипэкIэ 
Шэджэм и «Шэрджэсым» 
и унэм къыщригъэблэ гъат 
«Тэрчыр». Жэуапыншэ то-
пищ хьэщIэхэм зэIущIэм 
щыдагъэкIри иужьрей зэIу-
щIэм хэгъэрейхэр щыха-
гъэщIат. Тырныауз щыIэу 
«Эльбрус»-м 5:3-уэ ефIэ -
кIат Налшык и «Спартак-
Д»-р. 

«Урыхум» и унэ щыIэу Ба-
бугент и «ЛогоВАЗ»-р 3:1-
уэ хигъэщIащ. Зэхьэзэхуэм 
ещанэ увыпIэм куэд  щIауэ 
зыщызыгъэбыда Псынэ-
дахэ и «Родник»-м гугъу 
зыдригъэхьакъым «Ислъэ-
мейм». Абы хьэщIэхэр 
3:0-у щытекIуащ. Джэгу-
гъуэ щэщIым иужькIэ тур-
нир таблицэм еплIанэ-ет-
хуанэ увыпIэр щаубыдащ 
очко бжыгъэ зэхуэдиз зиIэ 
«Ислъэмеймрэ» «Урыхум-
рэ». ЗэIущIэхэм къыща-
хьа текIуэныгъэхэр зыкIэ 

зэрынэхъыбэм къыхэкIыу 
илъэсмейдэсхэр нэхъ ищ-
хьэ кIэ къыщызэтеувы Iащ. 

Шэджэм ЕтIуанэ и 
«Шэджэм-2»-м и гъуэм 
«Энер гетик»-м дигъэкIа то-
пихым хэгъэрейхэм зыри 
къыпагъэувыфакъым. Ап-
хуэдэ дыдэ бжыгъэкIэ иу-
хащ «Малка»-мрэ «Нар-
тымрэ» я зэпэщIэтыныгъэ-
ри. Ауэ иджы нэхъ лъэщу 
къыщIэкIар хэгъэрейхэрщ. 

Турнир таблицэм зэхъуэ-
кIыныгъэ хэзымылъхьа 
«Кэн  жэмрэ» «Псыгуэнсум-
рэ» я зэIущIэр 3:2-уэ кэнжэ-
дэсхэм я текIуэныгъэкIэ иу-
хащ.

Гъэ джэгугъуэм къызэ-
ригъэлъэгъуамкIэ, зыхъумэ-
жы ныгъэ нэхъыфI зиIэу 
къы щIэкIар «Тэрчырщ». 
Хьэр хуэрэгъухэм абыхэм я 
гъуэр къызэрыхагъэщIар 
25-рэщ. Зэхьэзэхуэм хэта 
гуп пщыкIухым ящыщу 
 ебгъэрыкIуэныгъэ нэхъыфI 
зиIэр топ 131-рэ (!) зэIу-
щIэ щэщIым щыдэзыгъэкIа 
Прохладнэ и «Энергетик»-
рщ. 

Абыхэм къапэщIэта ко-
мандэхэм я гугъу пщIымэ, 
зи цIэ къиIуапхъэр Нарт къа-
лэ и «Нартырщ». Гъэ джэгу-
гъуэм къриубыдэу абыхэм 
165-рэ (!) я хьэрхуэрэ гъухэм 
«я жагъуэ къащIащ». Я 
 гугъуехькIэ зы текIуэны-
гъи къамыхьауэ гъэ джэгу-
гъуэр зэхуащIыжащ. Зи еб-
гъэрыкIуэныгъэр нэхъ кIащ-
хъэ дыдэхэм я деж къы-
щыхэщащ зэхьэзэхуэр 
иу хыным ипэ къихуэу абы 
хэкIыжа Старэ Шэрэдж и 

«Шэрэджыр». 
Аруан районым и коман-

дитI зэуэ КъБР-м футбо-
лымкIэ и гуп нэхъыщхьэм 
къыхагъэкIащ. Зэхьэзэхуэм 
иужь дыдэ увыпIэхэр щы-
зубыда «Нартымрэ» «Шэ-
рэ джымрэ» гъэ къакIуэ 
 яхъуэжынущ япэ гупым па-
шэныгъэр къыщызыхьахэу 
Шэджэм и «Шэрджэс-07» 
-мрэ Алътуд и «Искра»-
мрэ. Гуп нэхъыщхьэм къы-
хэнэн папщIэ Тырныауз и 
«Эльбрус»-мрэ «ХьэтIо-
хъущыкъуеймрэ» зэпэщIэуэ 
зэIущIэ драгъэкIуэкIы-               
нущ Налшык и «Къэбэр-
деймрэ» «Псыкуэд - Мер-
вил»-мрэ.

Къэбэрдей-Балъкъэрым 
футболымкIэ и гуп нэхъыщ-
хьэм щекIуэкIа зэпеуэм и 

кIэух зэIущIэхэм мып хуэдэ 
бжыгъэхэр къа рикIуащ: ды-
гъэгъазэм и 4-м: «Шэр-
джэс» (Шэджэм-2) - «Тэрч» 
(Тэрч) - 0:3, «Шэрэдж» 
(Старэ Шэрэдж) - «ХьэтIо-
хъущыкъуей» (ХьэтIохъу-
щыкъуей) - 0:3, «Эльбрус» 
(Тырныауз) - «Спартак-Д» 
(Налшык) - 3:5, «Урыху» 
(Урыху) - «ЛогоВАЗ» (Ба-
бугент) - 3:1; дыгъэгъазэм 
и 5-м: «Родник» (Псынэ-
дахэ) - «Ислъэмей» (Ис-
лъэмей) - 0:3, «Шэджэм-2» 
(Шэджэм-2) - «Энергетик» 
(Прохладный) - 0:6, «Мал-
ка» (Малкэ) - «Нарт» (Нарт-
къалэ) - 6:0, «Кэнжэ» (Кэн-
жэ) - «Псыгуэнсу» (Псы-
гуэнсу) - 3:2.

ЖЫЛАСЭ Замир. 

Къэбэрдей-Балъкъэрым и
тхьэIухуд Афэшокъуэ Миланэ

лымкIэ къызэратар. 
Я теплъэкIэ зэкIужрэ 

 гуа кIуэу пщащэ 12 утыку 
кърашат а пщыхьэщхьэм. 
Зэрыхабзэщи, хъыджэб-
зхэм я зэфIэкI, творче-
скэ къэухь, акъыл жанагъ 
ягъэлъэгъуащ.

«Къэбэрдей-Балъкъэрым 
и тхьэIухуд-2021» цIэ лъа-
пIэр илъэс 18-м ит Афэ-
шокъуэ Миланэ хуагъэфэ-
щащ. Япэ вице-мисс хъуар 
Тен Даянэщ, етIуанэр Ба-
тыр Лиещ.

Зэпеуэм пашэ щыхъу-
нымкIэ  Афэшокъуэм сэ-
бэп къыхуэхъуауэ къелъы-
тэ пэжым и телъхьэу сыт 
щыгъуи зэрыщытыр, му-
рад ищIам ерыщу дапщэ-
щи зэрыхуэкIуэр.

Миланэ зэрысабий-
рэ уэрэджыIакIуэ хъуныр, 
утыку итыныр и хъуэпса-
пIэу къэтэджащ. Курыт 
еджапIэм щыщIэсым, абы 
къыщызэрагъэпэщ Iуэ-
хухэм жыджэру хэтт, ири-
гъэкIуэкIырт. Гъуазджэхэм-
кIэ сабий школ №1-м и 
«Театр гъуазджэ», «Уэрэд 
жыIэн» унэтIыныгъэхэр 
 къиухащ.

Мы зэманкIэ хъыджэб-
зыр пщащэгъэдахэ (виза-
жист) IэщIагъэм ирола-
жьэ. Абы и хъуэпсапIэ нэ-
хъыщхьэхэм  ящыщщ  езым 
и студие къызэIуихыу пща-
щэ нэхъыбэ игъэщIэрэщIэ-
ну, нэхъ насыпыфIэ ищIы-
ну.

ИНЭРОКЪУЭ Данэ.

Бжьыхьэ  дэшыгъуэр  еух
ствэм и лъэсыдзэхэм, Дзэ-хьэуа къа-
рухэм, Лъэпкъ гвардием. Мы гъэм 
ди щIалэхэр хаугуэшэнущ къэралым 
и европей лъэныкъуэмкIэ, Уралым, 
Сыбырым, КъуэкIыпIэ Жыжьэм щы-
Iэ IэщэкIэ зэщIэузэда къарухэм.

Къэбэрдей-Балъкъэрым и дзэ 
 воен коматым хъыбар къызэрыди-
гъэщIамкIэ, иджы къекIуэлIа щIа-
лэщIэхэр къулыкъу ехьэкIыным 
 хъарзынэу хуэхьэзырщ. Языныкъуэ-
хэм щIэныгъэ нэхъыщхьэ зрагъэ-
гъуэтащ. Хабзэ зэрыхъуауэ, сэлэт 
щIалэщIэхэр къулыкъу щрахьэкIы-
ну частхэм кIуэн ипэ къихуэу фор-
мэ  щатIагъэ. Ахэр банк картэхэмрэ 
зыхуэныкъуэ хьэпшыпхэмкIэ къызэ-

рагъэпэщ. Илъэс дэкIым иджы хуэдэ 
лъэхъэнэм ди щIалэхэм я къулыкъур 
кърахьэлIауэ я унэ къагъэзэжынущ. 
Зи гъащIэр IэщэкIэ зэщIэузэда къа-
рухэм езыпхыну мурад зиIэхэм адэкIи 
я къулыкъум пащэфынущ.

Бжьыхьэ дзэ дэшыгъуэм жэпуэ-
гъуэм и 1-м щIидзащ. Дыгъэгъазэм 
икIэм  иухынущ. 

МЭЗКУУ Къан.
 
Сурэтым: (сэмэгумкIэ къыщыщIэ-

дзауэ) мы махуэхэм Хэкум и хъу-
макIуэ къулыкъум пэрыува Атэбий 
Алихъан, Мэш Резуан, Шыбзыхъуэ 
Андемыр, Алборэ Алий, Гюльмаме-
дов Ахьмэд сымэ.


